
ÄNDLECH WEH 
 
i bi scho viel z lang allei 
füehle mi läär u wot zu dir 
`s isch schreg wis mir so vorchunnt 
als wäri all das nie passiert 
 
derby isch klar s het nümme funktioniert 
u i gibe zue ds lide tuet mer guet 
u i setze alles dra wo i mire macht steit 
bitte gott u alli geister für es bizzi muet 
 
u jedesmal weni a di dänke stelli mir vor du steisch da 
 
und `s tuet ändlos weh 
und `s tuet ändlech weh i mire seel 
 
i hoffe so fest dir geits guet 
obwohli weiss es isch no z früeh 
u z wüsse dass du jetz am lide bisch  
macht mir so unändlech müeh 
 
i dänke jede tag lang über üs zwöi na 
u ds resultat das isch immer glich 
mir ghöre zäme egal was gsy isch u was wird sy 
was würklech zellt bisch du u i 
 
u i kämpfe um di 
i kämpfe für mi 
sisch kes änd in sicht 
sisch alles so wis het müesse cho 
 


